
  

 
Cussegl  da  vischnaunca  202 5/202 8 Protocol n r. 14 

Seduta  dils  16-06-202 6 

 
 

Protocol  

 
dalla seduta dil cussegl da vischnaunca,  

mesjamna , ils  16 da zercladur  202 6: allas  20 00  – 2200   

Liug: S tanza da sedutas Cumiera, Center Fontauna  
 

 
 

Presidi:  Theres Burri Gadola  
 

Actuar:  Romeo Schmed, Administraziun communala  

Presents:  
 

a) Cussegl  Silvia  Bucheli -Caduff  
Silvio Candinas    
Theres Burri Gadola  
Felicia Deflorin  
Adrian Flepp   
Placi Flury  
Remo Huonder  

Admir Jasarevic  
Christian Loretz  
Giusep Lozza  
Lucas Lutz  
Rafael Maissen  
Ignaz Venzin  

 perstgisas  Otmar Flepp  Alfred Spescha  

b) Suprastonza  
communala  

René  Epp   
Clemens  Berther  
Wendelin Jacomet  

Jris Lombris  
Paul  Flurin  Schmidt  

c) Cumissiun da 
gestiun  

Andrea Fry  
 

 

d) Cader  Roland Cajacob, meinafatschenta  
 

e) Hosps  5 persunas  

Plaid d’avertura  dalla president a: 

 

La fin d’jamna vargada havein nus astgau eleger la regenza ed il cussegl grond dil cantun. Rodund 50 
% dils votants han fatg diever dil dretg d’eleger. Cordiala gratulaziun a René Epp e Martin Kreiliger 
per lur reelecziun! Engraziel a Giusep Lozza, Ignaz V enzin, Marcel Levy e Marco Coray per lur 
candidatura sin palancau cantunal.  

Nos dretgs democratics ein nundetg custeivels – ei fuss bi, sche dapli che la mesadad fagess diever 
dad els.  

Legreivlamein enconuschan ils vischins da Mustér lur dretgs, ina gruppa d’interessents ha cun success 
fatg diever dil dretg d’iniziativa. Enteifer 6 meins sto in’iniziativa vegnida tractada – nus tractein 
l’iniziativa pil glatsch 15 dis suenter che ella ei  vegnida inoltrada.  

Tier la moziun „Rinforzar la posiziun dalla cumissiun da gestiun“ perencunter havein nus suenter 21 
meins aunc negin messadi sin meisa. Ei fuss bi, sche ils termins vegnessen  pri serius, independent dil 
cuntegn d’ina intervenziun dil pievel ni dil cussegl.  

La stad vargada havein nus tractau la planisaziun locala. Ina cefra ha surpriu mei: la cefra dalla cumpart 
da secundas habitaziuns en nossa vischnaunca. Ella munta a 59 %.  

Ils habitonts da bunamein 2/3 da nossas habitaziuns han buca las scartiras a Mustér. Ils biars han ina 
stretga relaziun cun nies vitg, els schazegian las vastas purschidas e gaudan lur temps tier nus.  

Las entradas per nossa vischnaunca entras ils possessurs da secundas habitaziuns ein considerablas: 
dapli che la mesadad dalla taglia sin schischom deriva dad els, els pagan ina part dalla taglia tier nus, 
pagan taxas ordinarias e supplementarmein las taxa s da hosp. Sper las entradas directas astgein nus 
buca sutstimar la creaziun da valur, la «Wertschöpfung» che ils possessurs da secundas habitaziuns 
portan en nossa regiun. Tenor igl uffeci d’economia e turissem grischun investescha n ils possessurs da 
secundas habitaziuns en nossa regiun mintg’onn ella media rodund 10’000 francs ellas casas. Quintein 
nus si quella cefra sin nossas secundas habitaziuns, munta la creaziun da valur dapli che 10 milliuns ad 
onn, e quei mo cun las investiz iuns ellas habitaziuns, senza il consum en nossa vischnaunca.  

«Die Zweitheimischen» ein pia in impurtont factur economic per Mustér. Dretgs politics han els negins 
tier nus. Aschia eis ei en mes egls in pensum impurtont dalla suprastonza e dil parlament da tgirar in 
bien contact cun els, d’informar els a moda directa  e transparenta da nossas decisiuns e da dar ad els 
repetitivamein ina plattafuorma  per in scomi d’opiniuns.  

 

Mortoris : 

Dapi la davosa seduta dil cussegl da vischnaunca ha ei dau suandonts mortoris:  

- Frieda Spescha -Imhof, naschida i ls 8 da fenadur 1932 e morta ils 4 da matg 2026  

- Linus Flepp, naschius ils 24 da schaner 1953 e morts ils 9 da matg 2026  

- Fidel Pally, naschius ils 18 d ’avrel 1961 e morts ils 15 da matg 2026  

- Serafina Sialm -Pally, naschida ils 12 da settember 1932 e morta ils 17 da matg 2026  

- Ida Dermon -Deflorin, naschida ils 13 da fevrer 1944 e morta ils 6 da zercladur 2026  

- Irena Lutz -Flury, naschida ils 28 da mars 1939 e morta ils 7 da zercladur 2026  

- Kim Achterberg, naschius ils 23 d a november 1975 e morts ils 9 da zercladur 2026  

 

Na schientschas : 

Dapi la davosa s eduta dil cussegl da vischnaunca ha ei dau la suandonta naschientscha:  

- Martim Moreira Silva, naschius ils 13 d’avrel 2026, fegl da Carolina Raquel da Silva Moreira e 
Ruben Manuel Moreira da Silva  

Tractandas:  

 

1. Protocol 13-2025/2028  

2. Revisiun parziala dalla lescha e dil regulativ davart la taxa a hosps e la taxa da turissem                     
(messadi 21-2025/2028)  

3. Iniziativa dil pievel pertuccont la  sanaziun dalla plazza da glatsch dil Center Fontauna  
(messadi 22-2025/2028)  

4. Ura da damondas (conform ad art. 44 dil regulativ da fatschentas)  

 

 

 Cussegl da vischnaunca Disentis/Musté r 

 

 

 Theres Burri Gadola   Romeo Schmed  

 La presidenta    Igl actuar  

1.  Protocol  
 
Protocol  13-2025/2028  dil cussegl da vischnaunca dils 4 da matg  2026. Enteifer il termin fixau ei 
vegniu inoltrau neginas propostas per midadas. Ei vegn giavischau neginas ulteriuras midadas.  

 

Decisiun:  

Il protocol 13 – 20 25/202 8 dalla seduta dil cussegl da vischnaunca dils 4 da matg  2026  vegn  
approbaus unanimamein . 

 

 

 Cussegl da vischnaunca Disentis/Mustér  

 

 

 

 Theres Burri Gadola   Romeo Schmed  

 La presidenta    Igl actuar  

2.  Revisiun parziala dalla lescha e dil regulativ davart la taxa da h osps e la 
taxa da turissem  
(messadi 21-2025/2028)  

 
Presentaziun  
 
Suprastonza, president communal René  Epp:  
La presentaziun dalla fatschenta succeda t enor il messadi 21-2025/2028.  

 
Las vischnauncas da Mustér e Tujetsch han la medema lescha da turissem. La radunonza da 
vischnaunca da Tujetsch ha gia giu liug ils 20 da matg 2026 e leu igl alzament dallas taxas e la 
midada dalla lescha da turissem vegni approbai . 
 
Sil sectur dil turissem haveva la vischnaunca da Mustér egl onn 2015 in surpli dad expensas da 
frs. 436'968. --. P igl onn 2027 ei prev iu in surpli da d expensas da  frs. 1'450'000. --. Quei munta in 
augment da rodund  frs. 1'000'000. -- enteifer 10 onns . Las taxas da hosps e las taxas da turissem 
ein en quels 10 onns denton buca vegnidas adattadas.  Il surpli d’expensas duei ussa vegnir 
reducius entras in alzament  dallas taxas da hosps e las taxas da turissem . La finamira ei da reducir 
ils cuosts per mintga vischnaunca per rodund frs. 500'000. --. Egl onn 2025 ha  la vischnaunca da 
Mustér  giu entradas da frs. 1'290'146.65 entras las taxas  da hosps e las taxas da turissem . Ils 
cuosts ein stai tier frs. 2'334'638.25. Pia ina differenza da frs. 1'0 44'491 .60. 
75% dallas entradas  dallas taxas  vegnan dils proprietaris da secundas habitaziuns. Ils restonts 
25% vegnan dalla hotellaria , dils camps  da vacanzas , dils campadis  sco era dil commerci . Igl ei 
vegniu menau discuors cun ils representants  di ls proprietaris da secundas habitaziuns.  Tier quels 
discuors han ins saviu mussar si quei augment dad expensas ed els han mussau capientscha per 
igl alzament dallas taxas.  

 
Cussegl da vischnaunca:  Nus havein enconuschientscha che la gruppa d’interess  ha inoltrau igl 
avrel  in scriver allas suprastonzas  communalas  ch’els seigien buca cuntents cun quei alzament  
da 36.1% tier las taxas da hosps. Els sappien sustener in alzament da maximalmein 25%. Daco 
vegn fa tg negina menziun da quei scriver.  
 
Suprastonza communala:  Quei scriver ei vegnius inoltraus avon che la sera d’informaziun  ha giu 
liug ed il scriver ei staus adressaus alla vischnaunca da Tujetsch.  A caschun dall a sera 
d’informaziun ei quei denton buca stau tema dad alzar las taxas sulettamein per  25% enstagl d a 
36.1%. E ra suenter la sera d’informaziun ha ei dau negina op posiziun  dils proprietaris da 
secundas habitaziuns  encunter quei alzament previu.  
 
 
Ei suonda la d eba tta d’entrada  
 
Cussegl da vischnaunca:  Ei il model turistic  dalla destinaziun Sedrun Mustér  aunc adequats al di 
dad oz? Dapli daners ch’ins sa inve star el marketing e pli bia glieud ch’ins vegn da carmelar en 
nossa regiun.  San ins miserar  tgei effect ch’ils daners che vegnan investai  per il mar keting han 
sin il diember da  hosps che vegnan e n nossa  regiun.  
 
Suprastonza  communala:  Il sistem actual da Sedrun Mustér Turissem ei secumprovaus ils davos 
onns ed aschia  mai vegnius mess en damonda. Igl ei mai vegniu pretendiu da far adattaziuns vid 
quei sistem . Tgei effect ch’il marketing ha sin nossa destinaziun  havein nus buca valetau. Q uei 
ei caussa da Sedrun Mustér Turissem  (SDT) da valetar quellas investiziuns.  
 
En mintga cass in i ls prezis dallas immobilias dalla vischnaunca da Mu stér carschi ils davos 10 
onns per rodund 68%.  Quei ei il medem alzament sco la media dil cantun Grischun. Quei grond 
alzament ei segir  era d’attribuir allas grondas investiziuns ch’ein vegnidas fatgas ils davos onns 
en nossa destinaziun.  

Cussegl da vischnaunca:  Ins vesa tgei effect che las investiziuns  dils davos 10 onns ha giu per 
nossa vischnaunca. Daco han ins spitgau 10 onns avon che far ina midada  tier las taxas da hosps 
e las taxas da turissem . Tgei schabegia sche la vischnaunca da Mustér schess  na tier igl alzament  
dallas taxas , schegie che la vischnaunca da Tujetsch ha gia detg gie  tier igl alzament dallas taxas . 
 
Suprastonza communala:  La lescha  da turissem  stat per omisduas vischnauncas  la medema, 
sulettamein il regulativ dallas taxas vegn adattaus . Nus essan  denton  ina destinaziun  da turissem  
e la finamira ei dad haver la s medema s taxas . Ei fuss buca pr udent dad haver differentas taxas 
cunquei che la destinaziun ei carschida ensemen ils davos onns.  Mintga vischnaunca ha denton 
la pusseivladad da decid er per ella sezza.  
 
Il vegl sistem da q uintar giu  las effectivas pernottaziuns  era buca buns cunquei ch’ei vegn eva  
adina puspei sfal sificau las cefras. Per quei motiv han ins  fatg la midada sil sistem cun las 
pauschala s e  da  quintar giu las taxas tenor la s surfatscha s dallas habitaziuns . Era han ins giu 
surdau igl incasso dallas taxas allas vischnauncas e priu naven quei da S DT.  
 
Cussegl da vischnaunca:  Ils daners che las vischnauncas  pagan ad SDT per  las taxa s da tur issem 
tonschan buca per  tut ils cuosts  da marketing. Dat ei in mussament davart dad SDT sch’els 
impundan  correct  ils daners tenor la cunvegna da prestaziun  existenta . 
 
Suprastonza communala : Las entradas ord l a taxa da turissem va n el marketing e las taxas da 
hosps vegnan impundidas per l’infrastructura. SDT ha denton maun liber  co els vulan im pund er 
ils daners  ch’els su rvegnan . C un igl alzament dallas taxas ha SDT  forza intec dap li entradas  per 
il marketing e per organisar certs events.  
 
Cussegl da vischnaunca: Il commerci , la hotellaria , ils possessurs dils camps da vacanzas  ein era 
vegni informa i davart digl alzament  dallas taxas . Co ei il resun da quella gruppa curdaus ora dad 
alzar las taxas.  
 
Suprastonza communala:  A caschun  dalla sera d’informaziun han ins saviu mussar si cons daners 
che vegnan  effectiv  impundi el  sectur dil  turissem. Aschi a han els mussau capientscha per quei 
alzament  ed  ei ha era  dau negina op posiziun  ord quella gruppaziun.  
 
Cussegl da vischnaunca:  Davart dall’UCP ei vegniu il votum che cunzun ils hotels pigns vegnien 
ad haver  grev  da  saver  cumpensar quei alzament.  
 
Suprastonza communala:  L’occupaziun d ils hotels  ei en nossa destinaziun tier rodund 20%. Quei 
ch’ei fetg bass  ed igl ei entras quei segir buca sempel da saver cumpensar quei alzament dallas 
taxas. Sch’ils hotels ein denton occupai cun 25% e dapli san els cuvierer tut ils cuosts dallas taxas 
da hosps e las taxas da turissem . 
 
Cussegl da vischnaunca:  D a niev san las taxas  da hosps e las taxas da turissem  vegnir incassadas 
gia per affons naven da 6 onns , quei porta segir era dapli entradas . 
 
Ei suonda la d eliberaziun en detagl.  
 
Cussegl da vischnaunca: Saver t ener dapart quellas duas taxas ei buca aschi sempel.  Vegn il bus 
local per exempel finanziaus  ord las taxas da hosps ni ord las taxas da turissem.   
 
Meinafatschenta : Ils cuosts per ils bus locals vegnan finanziai cumpleinamein dallas 
vischnauncas, consequentamein vegnan quels cuosts finanziai cun las entradas ord las taxas da 
hosps, respectiv ord las ulteriuras entradas dallas vischnauncas.  

Cussegl da vischnaunca:  Tier la s calculaziun s han ins  risguardau ina cumpart  da 10%  dils 
indigens. Co vegnan ins sin q uella cefra.  
 
Suprastonza communala:  Que lla cumpart da 10% ha buca ina basa da calculaziun e quei ein ina 
beinvulientscha enviers nos  hosps che pagan las taxas. Tier las entradas dil Center Fontauna ed 
il Bogn Sedrun san ins eruir la cumpart dils indigens.  
 
Cussegl da vischnaunca:  Dat ei ussa ina strategia per ils proxims onns co ins vul mintgamai 
adattar  las taxas buca ch’ins spetgi puspei 10 onns avon che reagar . 
 
Suprastonza communala:  Ins sto ussa tener en egl mintgamai tier il preventiv l as taxas. Quei vala 
denton buca mo per las taxas da hosps e las taxas da turissem mobein era per las ulteriuras  taxas 
dalla vischnaunca.  Quellas taxas ein era mai vegnidas adattadas ils davos onns.  Quei duei esser 
in process rullont . 
 
Cussegl da vischnaunca:  Las  entradas ord las  taxas da hosps vegnan impund idas  
ell’infrastructura. Daco tegnan ins buca anavos dapli daners ord il pool dallas taxas da hosps per 
las vischnauncas.  
 
Suprastonza communala : El quen communal dat ei negina differenza denter quellas duas taxas. 
Quei ei sulettamein per saver eruir con che vegn dau vinavon ad SDT. La s vischnaunca s vulan 
secapescha  tener anavos ton sco pusseivel. SDT drova denton que llas entradas per saver far lur 
lavur sco previu . 
 
Cussegl da vischnaunca:  Sto l a cunvegna da prestaziun cun SDT ussa vegnir surluvrada? Tgi fa 
quei.  
 
Suprastonza communala:  Ella cunvegna da prestaziun vegn  sulettamein adattau  che 95%  dallas 
taxas da turissem van vinavon a SDT (entochen ussa 100%)  e 55% dallas entradas dallas taxas da 
hosps (entochen ussa 70%) . Il rest dalla cunvegna resta sco ella sepresenta gia oz.  
 
Cussegl da vischnaunca:  Fa la proposta da sustener las propostas dalla suprastonza tenor il 
messadi.  

Decisiuns:  

Sin fundament da sura ponderaziuns decida il cussegl da vischnaunca cun 10 vuschs gie encunter 
3 vuschs na;  

 
a) D’adattar las taxas da hosps e las taxas da turissem naven digl 1. da schaner 2027 sco suonda:  

 
1. Fixaziun dallas taxas da hosps  digl artechel 8 dil regulativ davart la taxa da hosps e la taxa da 

turissem  
 

Las tariffas per las singulas taxas da hosps e las differentas pauschalas muntan naven digl 1. da 
schaner 2027:  

a) la taxa da hosps per pernottaziun frs. 5.00  

b) ils alloschaders pagan la suandonta taxa da hosps sco pauschala annuala  

(summas en frs.):  

 

categoria  Altezia 
min. 
tochen 
max.  

Naven 
da 

1.1.2015  

Naven 
da 

1.1.2027  

Hotels, per combra  450.00 – 
900.00  

450.00  612.45  

Habitaziuns da vacanzas, il m 2 dalla surfatscha 
da habitar netta (max. 150 m 2) 

9.00 – 18.00  11.00  15.00  

Combras privatas, per combra  350.00 – 
600.00  

350.00  476.35  

Alloschaments da gruppa, per plaz da durmir  110.00 – 
200.00  

110.00  149.70  

Campadis, per plaz da campar  250.00 – 
400.00  

250.00  340.25  

Tegias da cuolm, pauschal  100.00 – 
200.00  

100.00  136.10  

Taxa fundamentala per habitaziun ed onn  200.00 – 
350.00  

220.00  299.40  

Surfatscha da habitar netta per m 2 (max. 150 
m2) 

8.00 – 15.00  9.00  12.25  

2. Taxa da turissem  digl artechel 10 dil regulativ davart la taxa da hosps e la taxa da turissem  
 

La taxa da turissem vegn incassada annualmein e munta:  
 

a) per tuts obligar ina taxa fundamentala da frs. 200.00 (negin alzament)  

b) per alloschaders tenor art 12 lit. a) e b) LT  

 

categoria  Altezia 
min. 

tochen 
max.  

Naven 
da 

1.1.2015  

Naven 
da 

1.1.2027  

hotels, per combra  150.00 – 
300.00  

150.00  159.15  

habitaziuns da vacanzas, per meter quadrat  
dalla surfatscha da habitar netta (max. 150 m 2) 

4.00 – 8.00  4.00  4.25  

combras privatas, per combra  30.00 – 
50.00  

30.00  31.85  

alloschaments da gruppa, per plaz da durmir  20.00 – 
50.00  

20.00  21.20  

campadis, per plaz da campar  75.00 – 
150.00  

75.00  79.60  

 

c) pils ulteriurs obligai da pagar la taxa numnai en art. 10 dil regulativ vala ina taxa denter 1‰ 
tochen 4‰ dalla summa da paga dall’AVS dallas persunas occupadas, inclus il 
proprietari/meinagestiun e ses confamiliars en proporziun da lur dependenza dil turissem e 
dalla creaziun da valur.  
 
Interpresas cun ina dependenza dil turissem ein classificadas tenor la branscha, lur 
dependenza e lur creaziun da valur cun puncts naven da 2 entochen 5. Tenor art.10 dil 
regulativ ei la cumpart definada sco suonda. Las differentas branschas culs puncts de fini ein 
vesiblas ell'aschunta I. La taxa en ‰ che vegn adossada naven dils 1.1.2027 ei vegnida 
rundada engiu ni ensi. Quei ord motiv dalla practibilitad.  

 
 

categoria  Altezia 
min. 

tochen 
max.  

Naven 
da 

1.1.2015  

Naven 
da 

1.1.2027  

2 puncts  1‰ – 4 ‰ 1.2 ‰  1.3 ‰  

2.5 puncts  1‰ – 4 ‰ 1.5 ‰  1.6 ‰  

3 puncts  1‰ – 4 ‰ 1.8 ‰  1.9 ‰  

3.5 puncts  1‰ – 4 ‰ 2.1 ‰  2.2 ‰  

4 puncts  1‰ – 4 ‰ 2.4 ‰  2.6 ‰  

4.5 puncts  1‰ – 4 ‰ 2.7 ‰  2.9 ‰  

5 puncts  1‰ – 4 ‰ 3.1 ‰  3.3 ‰  

b)  D’adattar la vegliadetgna per la deliberaziun dalla taxa da hosps sin 6 onns  
(lescha davart la taxa da hosps e la taxa da turissem art. 6 al. a))  

 
 
c) Che l’adattaziun dalla lescha e dil regulativ passan en vigur cun igl 1. da schaner 2027.  

 

 

 Cussegl da vischnaunca Disentis/Mustér  

 

 

 

 Theres Burri Gadola   Romeo Schmed  

 La presidenta    Igl actuar  

3.  Iniziativa dil pievel pertuccont la sanaziun dalla plazza da glatsch dil 
Center Fontauna  
(messadi 22-2025/2028)  

 
Presentaziun  
 
Suprastonza , gerau Clemens Berther : 
Il gerau Clemens Berther  presenta cuort il messadi 22-2025/2028  e las ponderaziuns dalla 
suprastonza  communala leutier.   
La proposta dil cussegl da vischnaunca sto esser el messadi che va alla populaziun . Il cussegl da 
vischnaunca ha era la pusseivladad da far ina cunterproposta.  
 
Ei dat negina debatta d’entrada.  
 
Il cussegl da vischnaunca decida dad entrar ella fatschenta e da  delibera r la fatschenta  en 
detagl . 
 
Cussegl da vischnaunca: Nus havein in a super pur schida che vegn schazegia da  dad indigens sco  
era da nos hosps da vacanzas. La purschida  da d ina plazza da glatsch s’auda en ina destinaziun 
turistica sco Mustér. Ei vegn supplicau da sustener l’ini ziativa.  
 
La purschida  d’in glatsch  dapenda fetg dall’aura ed  il temps ch’ins sa far diever  dil glatsch ei fetg 
cuorts. Ils cuosts per il glatsch statten buca en ina relaziun cun las entradas. Ina cunterproposta  
stuess vegnir luvrada ora fetg detagliadamein. Per far ina cunterproposta ha il cussegl  da 
vischnaunca  buca giu avunda temps.  
 
Tier il davos cussegl da vischnaunca ha e i dau bia votums  per ed  encunter la purschida di l 
glatsch . O z va ei buca per repeter  tut que ls votums . La  populaziun  duei  ussa  prender la decisiun  
en caussa.  
 
Daco dat ei negin sustegn regiunal  per la purschida dil glatsch ? Daco sto la vischnaunca da 
Mustér purta r persula tut quels cuosts ? 
 
Suprastonza communala:  Igl ei vegniu empruau pliras gadas dad ir per sustegn tier las 
vischnauncas vischinontas. Entochen ussa han ellas denton mai susteniu nos projects . Ei ha era 
dau ina proposta da far ina gruppa d’interess per metter en tut l’infrastructura turistica e reparter 
ils cuosts. Quellas contractivas han entochen ussa denton adina fatg naufragi.  
 
Cussegl da vischnaunca:  L’idea fuss da p render la sanaziun dil glatsch en ina  secunda etappa 
per la sanaziun cumplessiva dil center Fontauna.  Quei vegn denton a cuzzar enzaconts onns 
entochen ch’ins sa ir vid quei project.  Ussa va ei denton per buca bloccar quei project e schar 
decider la populaziun en caussa.  
 
Suprastonza communala:  Ina sligiaziun cun in tetg custass minimum 6 milliuns  francs . La prioritad  
per ina sanaziun  han denton  el mument auters projects dalla vischnaunca  (serenera e scola ). 
 
Cussegl da vischnaunca:  Ussa duei i l pievel decider. Igl ei denton dad informar il pievel ch’il  
manteniment dil  glatsch cuosta annualmein f rancs  100'000. --. 

Decisiun s: 

Sin fundament dallas ponderaziuns suranumnadas propona  il cussegl da vischnaunca cun 8 
encunter 4 vuschs  ed ina a bstenziun  alla populaziun :   

 

1.  da refusar l’iniziativa dil pievel per tuccont  la sanaziun dalla plazza da glatsch dil Center 
Fontauna cun conceder in credit  da francs 1'110'000. -- (+/ -15%) per la sanaziun dalla 
patinera artificiala cun ina reducziun dalla surfatscha da glatsch da ca. 20% .  

 

 

 Cussegl da vischnaunca Disentis/Mustér  

 

 

 

 Theres Burri Gadola   Romeo Schmed  

 La presidenta    Igl actuar  

4.  Ura da damondas  
 

Cusseglier a Silvia Bucheli  

 
Damonda (retschiert ils 16 -6-2026 per mail)  
 
Damonda pertuccont  il binari da deposit dalla Matterhorn Gotthard Bahn (MGB).  
Ha la vischnaunca novas informaziuns dall'MGB pertuccont il stand da planisaziun dil binari da 
stumpa a Segnas?  
 
 
Risposta (president communal René Epp):  
 
La davosa informaziun davart il binari da deposit a Segnas ha il cussegl da vischnaunca retschiert 
a caschun dalla seduta dils 14 d’uost 2025. Lu haveva la MGB giu menziunau ch’els 
persequiteschan la varianta Segnas Ost e levan far in termin cun ils repres entants dalla 
vischnaunca el decuors digl atun 2025. Damai che quei ei buca succediu ha la vischnaunca 
dumandau suenter il december 2025 tier la MGB. Signur Schnidrig, che ha el dentertemps supriu 
il project tier la MGB, ha informau ch’els persequiteschan tuttina vinavon tuttas variantas e ch’els 
hagien incaricau in biro extern da far ina studia sur da quellas variantas. La finamira da quella 
examinaziun supplementara ei da survegnir in ulteriur giudicament dils loghens che vegnan en 
damonda. Ei vegni quint au cun resultats entochen l’entschatta dil secund quartal 2026. Suenter 
che quei termin ei era staus scadius ha la MGB retschiert il davos avrel 2026 la davosa damonda 
davart la vischnaunca.  
 
Risposta signur Schnidrig (MGB) dils 1 da matg 2026:  
Das externe, unabhängige Planungsbüro befindet sich in der Endphase der Evaluierung der 
verschiedenen und zusätzlichen Standorte. Anschliessend werden uns die Ergebnisse intern zur 
weiteren Bearbeitung vorgelegt. Aktuell liegen wir leicht hinter dem ursprü nglich vorgesehenen 
Termin des zweiten Quartals 2026.  
 
Igl ei era egl interess dalla vischnaunca ch’ei detti cheu il davos ina sligiaziun cuntenteivla per 
tuts cumpigliai. La vischnaunca vegn era vinavon a semetter en per ils basegns e giavischs da 
vischinas e vischins sco era per l’agricultura.  
 
Nus sperein sin Vossa capientscha e vegnin ad orientar vus ton pli spert sch’ei dat dapli 
informaziuns davart dalla MGB.  
 
 
Cusseglier  Christian Loretz  

 
Damonda (retschiert ils 1 3-6-2026 per mail)  
 
La moziun „Rinforzar la posiziun dalla cumissiun da gestiun“ ei vegnida inoltrada ils 20 -06-2024 
ed acceptada ils 13 -09-2024 dil parlament.  
Tenor art. 41 dil regulativ da fatschentas eis ei previu ch'ina moziun acceptada vegni tractada 
enteifer in onn e ch'in project corrispundent vegni suttamess al parlament.  
 
Quei termin ei spiraus ils 13 -09-2025. Els protocols ei dapi lu buca documentau in ulteriur 
tractament.  
 
Jeu supplicheschel la suprastonza communala per ina cuorta informaziun davart il stan actual. 
Medemamein supplicheschel jeu per sclariment, pertgei ch'igl ei entochen ussa buca vegniu 
dumandau tier il parlament ina prolungaziun dil termin tenor art. 41, re spectivamein 
d'eventualmein prender suenter quei ad uras.  

Risposta (president communal René Epp):  
 
La moziun inoltrada pretenda ina revisiun dalla constituziun communala. Sco informau vul l a 
suprastonza communala ge st nezegiar quella caschun per prender en mira l’entira constituziun 
communala ed instradar las adattaziuns necessarias.  
Sco gia menziunau ella damonda da cusseglier Christian ei la moziun vegnida acceptada ils 13 -
09-2024 dil parlament. A caschun dalla seduta dil cussegl da vischnaunca dils 14 d’uost 2025 ha 
il president communal  orientau ch’ins sappi sefatschentar pér el decuors digl onn 2026 cun quei 
project. L'elaboraziun dils projects, sco p.ex. parc da giugs e moviment, quen e rapport annual, 
entira procedura ed elaboraziun fatschenta taxas da hosps e turissem, accumpignament  activ dil 
project dalla sanaziun digl areal da scola cun pinar tier la fatschenta per mauns dil Cussegl, etc. 
ha duvrau bia temps e resursas, aschia che l'entschatta dallas lavurs vid la revisiun ei sestuschada. 
La suprastonza communala vegn a preparar la  fatschenta entochen alla proxima seduta dil 
Cussegl da vischnaunca, aschia ch'il temps da tractaziun dalla fatschenta sa vegnir prolungida 
ed ademplida entochen miez da l'auter onn. Aschi spert sco la lavur davart la revisiun entscheiva 
vulein nus procede r effizient ed effectiv, per contonscher la finamira da saver ademplir la moziun 
aunc avon las elecziuns che han liug igl onn 2028.  
 
 
 
Damondas semplas  
 
Niev san ins parcar  tier il  parcadi Retus duas uras gratuit e tier il parcadi Gonda buca. Dat ei in 
motiv persuenter?  
 
Gerau Wendelin Jacomet vegn a sclarir quella damonda e rispunder tier il proxim cussegl da 
vischnaunca.  
 

 

Communicaziuns  
 
La proxima seduta dil cussegl da vischnaunca ha liug venderdis , ils 21 d’uost  2026  el Center 
Fontauna.   

 
 
 
 

Cussegl  da  vischnaunca  Disentis/Mustér  
La president a: Igl actuar : 

            
Theres Burri Gadola  Ro meo Schmed  
 
 
 

Disentis/Mustér, ils 18 da zercladur  2026  


